
Inga Marie Nordstrand álggahii čoahkkima oanehis rohkosbottuin.

Ášši SGR   1/2003:
VÁLLJEJUMIT / NAMMADEAMIT

1. Sámi girkoráđi nubbinjođiheaddji válljen

Mearrádus: 

Inga Marie Nordstrand válljejuvvui Sámi girkoráđi nubbinjođiheaddjin 2003 – 2004 áigodahkii. 

2. Bargolávdegotti válljen

Mearrádus:  

SGR-BL lahttun 2003 – 2004 áigodahkii válljejuvvoje: 

- Oddvar Andersen, jođiheaddji

- Inga Marie Nordstrand, nubbinjođiheaddji

- Ingrid Jåma, miellahttu

Várrelahtut: 

Jovna Z. Dunfjell

Aslak Anders N. Siri

Ášši SGR   2/2003

BEAVDEGIRJJIT

Mearrádus: 

Sámi girkoráđđi dohkkehii beavdegirjjiid.

Ášši SGR   3/2003:
REFERÁHTTA- JA DIEHTOÁŠŠIT

1) Reive 22.06.02 “Sámi girkolávlun Mátta-Várjjagis 2002”-prošeavttas:

    Jahkebeali raporta

2) Reive 20.08.02 Norgga Sámemišuvnnas: Raporta lullisámi diakonabargi   

     birra njukčamánu 2001 – geassemánu 2002 áigodagas 


- Kopiija reivves 18.11.02 Kultuvra- ja girkodepartementtas Nidarosa

            bismagotteráđđái: Diakonavirgi lullisámis


- Reive 10.01.03: Raporta lullisámi diakonabargi birra jagis 2002

3) Kopiija reivves 22.08.02 Davvi-Hålogalándda bismagotteráđis Sámediggái:

    Sámegielat katekehtavirggi ásaheapmi Deanu ja Unjárgga báhppasuohkanii


- Reive 13.09.02 SGR:as Deanu ja Unjárgga báhppasuohkanii: 

            Sámegielat katekehtavirggi birra Deanu ja Unjárgga báhppasuohkanis 


- Kopiija reivves 14.11.02 Davvi-Hålogalándda bismagotteráđis 

  Girkoráđđái: Bálkáohcamuš sámegielat katekehtii Deanus

4) Reive 06.09.02 SGR:as Davvisámi liturgiijalávdegoddái: Gohččun    

     čoahkkimii 13.09.02 Kárášjogas


- Reive 04.11.02 SGR:as  liturgiijalávdegotti miellahttuide: Beavdegirji

5) Kopiija reivves 12.09.02 Davvi-Hålogalándda bismagotteráđis Girkoráđđái: 

    2003 bušeahtta – sámi girkoeallin

6) Reive 13.09.02 SKR:as Áslat Ánte N. Siri: SGR oahppostipeanda


- Reive 20.09.02 Áslat Ánte N. Siris: Stipeandaohcamuš


- Vástádusreive 25.10.02 SGR:as Áslat Ánte N. Sirii

7) Reive 13.09.02 SGR:as Kirkens SOS:ii Norggas ja Kirkens SOS:ii 

    Davvi-Hålogalánddas: Kirkens SOS sámiide

8) Reive 13.09.02 SGR:as Grane searvegottekantuvrii: Majavatn girku 

    badjelasasváldima birra

9) Beavdegirji 12-13.09.02 Lullisámi girkoeallin lávdegottis: 

    čoahkkin Rönnöfors:as 

- Beavdegirji 24-25.11.02: čoahkkin Aarbortes

10) Reive 20.09.02 SGR Sámi girkobeivviid 2004 Prográmmalávdegottis:

      Gohččun čoahkkimii Tromssas 30-31.10.02

      - Beavdegirji

11) Kopiija reivves 26.09.02 Álttá proavásis Girkoráđđái: 

      Girku vihahanmeannu ruoššagillii

12) Reive 30.09.02 SGR:as nuoraide: Nuorra Sápmi deaivvadeapmi Gáivuonas 

     15-17.11.02

      - Reive 08.10.02 SGR:as Gáivuona searvegotteráđđái: Ohcamuš atnit 

        davvisámi geahččalanliturgiija ipmilbálvalusas Gáivuona girkus 17.11.02

      - Vástádusreive: 22.11.02 Gáivuona báhppa- ja searvegottekantuvrras

      - Reive 22.11.02 Avis biilaláigohagas

      - Reive 10.12.02: Raporta deaivvadeamis

13) Reive 02.10.02 SGR:as BL-miellahtuide: Telefunčoahkkin 24.10.02

14) Reive 13.10.02 SGR:as Lulli-Hålogalándda bismagottekantuvrii:  

      Galledeapmi bismagottis, váldofáttát: Oahpahus ja rekrutteren

       - Reive 21.11.02: čoahkkin Bodeajjus 05.12.02

       - Reive 29.11.02: Bovdehus oktasaš bargui sámi mánáid ja nuoraid 

         gástaoahpaheamis 

15) Reive 15.10.02 SGR:as čujuhuslisttu mielde: 

      Searvegottiid ja bismagottiid galledeapmi

16) Kopiija reivves 10.10.02 Lullisámi girkoeallin lávdegottis / Sámi  

      bargojoavkkus Härnösand:as Girkoráđđái: 

      Čearddalašbiologaid vahágahttojuvvon

17) Reive 17.11.02 SGR:as Biippalsearvái ja Verbum lágádussii: 

      Davvisámi sálbmagirjji prenten

18) Kopiija reivves Porsáŋggu searvegotteráđis Girkoráđđái: 

      Kveanagiela ja –kultuvrra vuhtiiváldin Norgga girkus 

19) Telefáksa 18.10.02 Kárášjoga searvegotteráđis: čoahkkin Kárášjogas  

       30.10.02

20) Reive 21.10.02 Lars Johnsenis: Sámi nuoraid oahppováldin Norgga girkus

21) Reive 23.10.02 Norgga Sámemišuvnnas: 2001 – 2003 Strategiijaplána

22) Reive 22.11.02 Ruoŧa girku Sámi ráđis 2004` Sámi girkobeivviid 

      váldolávdegoddái: Gohččun čoahkkimii 14.01.03

      - Beavdegirji 

23) Reive 28.11.02 Norgga Sámemišuvnnas: Ovddasolbmo ja sadjásačča

      nammadeapmi IKO ovddasgoddái 2003 – 2005 áigodagas 

24) Reive 05.12.02 SGR:as Davvisámi sálbmagirjelávdegotti lahtuide:

      Beavdegirji čoahkkimis 31.10-01.11.02, Tromssas 

25) Reive 19.12.02 SGR:as Davvisámi sálbmagirjelávdegotti lahtuide: 

      Mánáid- ja nuoraidsálmmat - divvojuvvon sálbmalistu

26) Reive 28.12.02 Sámi sálbmaprošeavttas: 

      Gárvvistuvvon CD – vuoiŋŋalaš lávlagat

27) Reive 03.01.03 Elle Márjá Vars:as: Sálmmaid čállin dálá čállinvuohkái

28) Reive 13.01.02 Ronald Urheim:as: Notáhtta “Guoládatveahkki” – 

      girkolaš veahkki

29) Kopiija reivves 14.01.02 Sámedikkis Girkuidgaskasaš ráđđái: 

      Europá girkuid generálkonferánssa rahpan Troanddimis 25.06.02

30) Kopiija reivves 15.01.02 Bismačoahkkimis ja Girkoráđis Girko-, oahpahus- 

      ja dieđakomitéai: “Oskooahpahus ođđa áiggis” – gulaskuddan 

31) Reive 17.01.02 Sámi girkoráđis Sámi Allaskuvlii: 

      Girkolaš oahpahus resursaolbmuide – joatkaoahppu

32) Reive 21.01.03 Oslo bismagotti Sámi resursalávdegottis: 

       Beavdegirji čoahkkimis 21.01.03 

33) Reive Oslo bismagotteráđis: Girkolaš bálvalusat sámiide Lulli-Norggas

34) Reive 21.01.03 Oslo suohkana sátnejođiheaddjis: 

      Sámi álbmotbeaivvi čalmmusteapmi – bovdehus

35) Reive 28.01.03 SGR:as Sámi Allaskuvlii: 

      Sámi risttalašvuođaoahppu – čielggadus

36) Reive 31.01.03 SGR:as Davvisámi sálbmagirjelávdegotti lahtuide: 

      Beavdegirji BL-čoahkkimis Guovdageainnus 16-17.01.03 Guovdageainnus

37) Kopiija reivves 03.02.03 Norgga kveanaid lihtus Girkoráđđái:

      Kveanagiella Norgga girkus 

38) Kursabovdehusat

39) Aviisaartihkkalat

Čuovvovaš referahttaáššit ovddiduvvoje njálmmálaččat daiguin kommenttaiguin:

40) Sámi girkobeaivvit 2004

      Ole M. Hetta joatká Váldolávdegotti jodiheaddjin  

41) Bovdehus Girkuidgaskasaš ráđi 50 jagi ávvudeapmái:

       Jođiheaddji ja nubbinjođiheaddji leaba dieđihan ahte sudnos ii leat 

       vejolašvuohta oasálastit GGR ávvudeamis 

42) Jođiheaddjiforum 12.02.02: 

      - Preassadieđáhus: Resolušuvdna vuosttildit soahteáigumušaid Irak:as 

      - Dieđut KEK birra 2004 geasi

      - G‚ váldofáddá 2003:as: Bálvaleaddji girku 
43) Stuoradiggi lea meannudeame Stuoradiggedieđáhus nr. 7 oskooahpahusa  

       birra ođđa áiggis. SGR jođiheaddji lea, maŋŋil go bivdojuvvui dan dahkat,    

       sádden dán birra dieđuid Stuoradikki Girko- ja oahaphuskomitéa Arne 

       Lyngstad:ii (Ráb)

44) Reive Girku Heahteveahkis: Bivdit oaffara buot searvegottiin jus Irak:as 

       buollá soahti  

45) Jearaldahkii ahte makkár váikkuhusaid dat buktá Sámi girkoráđđái go  

       Norgga Sámemišuvdna lea botken oktavuođa bismmain Per Oskar 

       Kjølaas:in, vástiduvvui ná: SGR ja Norgga Sámemišuvnnas lea čuovvovaš 

       ovttasbargu: 

                      - beavdegirjjiid lonohallan  

                      - diakona bálkáheapmi lullisámi guovllus

Mearrádus:  

Sámi girkoráđđi váldá referáhtta- ja diehtoáššiid diehtun.

Ášši SGR   4/2003:
GUOVDDÁŠGIRKOLAŠ RÁĐIID

REHKETDOALLU / BUŠEAHTTA 2003

Mearrádus: 

Sámi girkoráđđi váldá ovddiduvvon bušeahttaárvalusa ráđi bargui jagis 2003 diehtun.

Ášši SGR   5/2003:
BUŠEAHTTA / BUŠEAHTTAJUVLLA

       



MEANNUDEAPMI - NJUOLGGADUSAT

Mearrádus: 

Sámi girkoráđđi ávžžuha Girkoráđi dohkkehit áššemeannudanrutiidnaárvalusa bušeahttameannudeapmái. 

Ášši SGR   6/2003:
GUOVDDÁŠGIRKOLAŠRÁĐIID 2003

JAHKEPLÁNA

SGR kommeanttat: 

- Lea deatálaš ahte sámi girkoeallin ii sirrejuvvo eret Guovddášgirkolaš ráđiid  

  plánabargguin, muhto boahtá oidnosii olles jahkeplánas. 

- 2003 jahkedieđáhus galgá ovttastahttojuvvot jahkeplána mihtuiguin. 

Mearrádus: 

Sámi girkoráđđi dohkkeha Guovddášgirkolaš ráđiid 2003 jahkeplána daiguin mearkkašumiiguin mat bohte čoahkkimis.  

Ášši SGR   7/2003:
OVF-RUĐAID JUOHKIN 2003
Sámi girkoráđđi lea ovddidan Girkoráđđái iežas árvalusa OVF-ruđaid juohkimii; sihke olggobeale boahtán ohcamiid ektui ja SGR iežas dárbbuid ektui čađahit plánejuvvon doaimmaid. Ráđđi diehtá ahte OVF-bušeahtta lea gáržžiduvvon, ja lea muhtin sajiin lea juo unniduvvon. Muhto Sámi girkoráđi mielas lea dehálaš buktit oidnosii daid iešguđet dárbbuid sámi girkoeallimis.

Meannudeapmi: 

VI Olggobeale doaibmabijuid vuolde: Doarjja lullisámi girkoeallima jođiheapmái, ovddiduvvoje 2 evttohusa lassin:  

Jovna Z. Dunfjell:  Evttohus 1:

Doarjja lullisámi girkoeallima jođiheapmái 



        35 000,- ru.

Seminárdoarjja váhnemiidda geain leat 

Doaimmashehttejuvvon mánát  
  




5 000,- ru.

Per Oskar Kjølaas: Evttohus 2:

Doarjja lullisámi girkoeallima jođiheapmái 



                0,- ru.

2 nuoraiddeaivvadeami

              



     100 000,- ru.

Jienasteapmi:  

Evttohus 1 hilgojuvvui 1 jiena vuostá.

Evttohus 2 hilgojuvvui 2 jiena vuostá. 

2. evttohussii addojuvvui čálalaš čilgehus:  

Moai ean hálit iežame jienastemiin goaridit lullisámi girkoeallima go jienastetne vuostá juolludit lullisámi lávdegoddái jođihandoarjaga. Muhto hálidetne čujuhit ahte lea bismagotteráđiid ovddasvástádus jođihit sámi lávdegottiid iežaset bušeahtaid bokte. Dán fertejit bismagotteráđit vuoruhit iežaset bušeahtain ja dainna lágiin čielgasit čájehit ovddasvástádusaset sámi girkoeallimii. 

Mearrádus: 

Sámi girkoráđđi ávžžuha Girkoráđi (GR) vuoruhit lasi ruđaid sámi girkoeallimii OVF:as. 

1. Sámi girkoráđđi hástá GR vuoruhit sámi girkoeallima. 

2. Sámi girkoráđđi ovddida čuovvovaš OVF-juohkin árvalusa 2003 

    Girkoráđđái:

I.   GIRKOLAŠ OAHPAHUS  

- Ovttasbargoprošeakta gaskal IKO ja SGR: 

     Gástagihppagat lullisámegillii                                 40 000

     Mánáid rohkosgirji  - davvisámegillii                     40 000                80 000   

 Mrk: SGR ovdaprošeakta ohcamuš: 

 ”Searvegottepedagogaid gelbbolašvuođa huksen / sámegiel gástaoahpahus  

   riikkadásis” ii leat mielde dás. 

II. SÁMI IPMILBÁLVALUSEALLIMA NANNEN 

- Liturgia bargu davvisámegillii

     Ipmilbálvalusgirjji II gárvvisteapmi 

      35  000

     Liturgia hárjehallan / oahpahallan čoagganeamit    45  000              80 000

-  Davvisámegiel sálbmagirjebargu

      Davvisámegiel sálbmagirjji 

      manusa gárvvisteapmi 





          170 000                                                                            

III.  REKRUTTEREN /  NUORRA GIRKUS 

       -  Guokte nuoraiddeaivvadeami                             80 000               80 000

IV.   OVTTASBARGU BADJEL RÁJIID, REGIUVNNAID

JA GLOBÁLA DÁSIS

       -  Sámi girkobeivviid 2004 plánen
             100 000                                                 

       -  KEK : mátkegolut, bálkkát bovdejuvvon

          ressursaolbmuide: 

                                    35 000

      -  LVF :  SGR váldočálli mátki Winnipeg:ii,

          Canadas:

                                              25 000             160 000   

V.   EARÁ OKTAVUOĐABARGGUT 

       -  Oktavuohta læstadiánariiguin 

         (okta čoahkkin)                                                     10 000               10 000

VI.   OLGGOBEALE DOAIBMABIJUT    

         -  Oassi diakonabargi bálkkás Nidaros:as             60 000

         -  Lullisámi biippaljorgaleapmái:                          30 000

         -  Doarjja lullisámi girkoeallima jođiheapmái      20 000

         -  Julevsámi sálbmagirji                                         40 000

         -  Seminárdoarjja váhnemiidda geain leat 

            doaimmashehttejuvvon mánát  

       20 000            170 000 

OBBALOHKÁI :                                                                                 750 000

3. SGR hálida čujuhit ahte lea bismagotteráđiid ovddasvástádus jođihit sámi  

    lávdegottiid iežaset bušeahtaid bokte. Dán fertejit bismagotteráđit vuoruhit 

    iežaset bušeahtain ja dainna lágiin čielgasit čájehit ovddasvástádusaset sámi 

    girkoeallimii. 

4. Jus rámmat rivdet Sámi girkoráđi ávžžuhemiid ektui, de dahká SGR-BL 

   vuoruhemiid.   

Ášši SGR   8/2003:
GUOVDDÁŠGIRJOLAŠ RÁĐIID 2002 

                                         JAHKEDIEĐÁHUS  

– OBBALAŠ ÁRVVOŠTALLAN
Mearrádus: 

Sámi girkoráđđi dohkkeha doaimma dieđáhusa jahkái 2002. 

Ášši SGR   9/2003:
SOABADANBARGU – MAŊŊIL 1997 G‚

“MAID MEARKKAŠA DAT AHTE NORGGA GIRKU LEA SÁMI ÁLBMOGIS BIVDÁN ÁNDAGASSII GO LEA LEAMAŠ MIELDE SÁMIID DÁRUIDUHTTIMIS”?

Mearrádus: 

Sámi girkoráđđi hálida álggahit soabadanproseassaid gaskal sámi unnitlogu ja dáčča eanetlogu álbmogiid. Dat ferte riikka vuođđuduvvot dásis, go sámiid dáruiduhttin lei riikka politihkka. Seammás lea dehálaš ahte bargu vuođđuduvvo maiddái regiuvdnalaččat ja báikkálaččat. Soabadanbarggu ulbmil lea ahte sápmelaččat galget dovdat iežaset stuoraservodagas fátmmastuvvon. 

Iešguđetge doaibmaorgánaid plánenbarggut galggaše dan guvlui čujuhit.

1. Sámi girkoráđđi ávžžuha Girkoráđi čuovvolit ášši girku orgánain, ja maiddái 

    eará almmolaš orgánaid ja ásahusaid ektui. 

2. Guovddáš orgánat berrejit gávdnat ruhtadeami čađahit girkolaš 

    soabadandoaibmabijuid regiuvnnalaččat ja báikkálaččat ovdal jagi 2005. 

3. Sámi girkoráđđi áigu daid lagamus jagiid jahkásaččat ovddidit 

    soabadandoaimmaid fáddačoahkkimiid oktavuođas. 

Ášši SGR 10/2003:
SÁMI- JA EAMIÁLBMOTPERSPEKTIIVVAT

 KEK` JA LVF` 2003 GENERÁLČOAHKKIMIIN
Mearrádus:

1. Sámi girkoráđđi ávžžuha Girkuidgaskasaš ráđi veahkkin bargat dan guvlui ahte KEK` 2003 generálčoahkkima oktavuođas maiddái livččii vejolaš ovdanbuktit sámiid dan perspektiivvas ahte Norgga stáhta lea vuođđuduvvon     guovtti álbmoga guovllu alde; sápmelaččaid ja dáččaid. 

2. Sámi girkoráđđi ávžžuha Girkoráđi, Girkuidgaskasaš ráđi ja Bismačoahkkima bargat KEK ja LVF generálčoahkkimiid bokte ovddidit bargguid mat sáhttet sihkarastit eamiálbmogiid materiála ja immateriála kultuvrra. 

Ášši SGR 11/2003:
FOANDARUĐAID JUOHKIN
Mearrádus: 

Sámi girkoráđđi juolluda Lars Johnsenii 20.000,- ru. stipeandan

2002-2003 oahppojahkái. 

Ášši SGR 12/2003:
 GIRKOLAŠ VEAHKKI GUOLÁDAHKII
Áššebábir: Reive Ronald Urheim:as, 2.12.02.

Mearrádus:

1. Sámi girkoráđi mielas lea dát jurdda buorre, muhto ii oainne alddis  

vejolašvuođa dan barggu vuoruhit.

2. Sámi girkoráđđi ávžžuha váldit oktavuođa Girku Heahtevehkiin ja 

     Barentsguovllu risttalaš girkuid ovttasbargoráđiin. 

Ášši SGR 13/2003:
 OKTAVUOHTA LÆSTADIÁNARIIGUIN

Mearrádus:

Oddvar Andersen ja Aslak Anders N. Siri válljejuvvoba gulahallanolmmožin čoahkkimii læstadiánariiguin. 

